PAGE  

СТЕНОГРАФСКИ БЕЛЕШКИ 

од Педесета седница на

 Собранието на Република Македонија,

одржана на 14 јуни  2007 година

Седницата се одржа во Собранието на Република Македонија, сала 1, со почеток во 11,15 часот.

Седницата ја отвори и на неа претседаваше претседателот на Собранието на Република Македонија  господин  Љубиша Георгиевски.

Љубиша Георгиевски: Ги молам пратениците кои сеуште не пристапиле во салата и да ги завземат своите места, почнуваме со седницата.

Молам, службите да констатираат број на присутни пратеници, да можеме да започнеме со седницата.

Ги молам пратениците да влезат во салата, започнуваме со седницата. 

Ги молам службите да достават точен број на присутни пратеници во салата.

Дами и господо пратеници, ја отворам 50-та седница на Собранието на Република Македонија.

Пратениците Али Ахмети, Фазли Велиу, Агрон Буџаку, Лилјана Поповска, Љубчо Георгиевски, Арбен Џафери, Мендух Тачи, Даут Реџепи, Елмази Селмани, Владо Бучковски, Илинка Митрева, Хади Незири, Радмила Шекеринска, Јагнула Куновска, Јован Манасиевски, Лазар Китановски и Тито Петковски, ме известија дека се спречени да присуствуваат на седницата.

Ве молам да притиснеме едно од копчињата на системот за гласање, за да го утврдиме бројот на присутните пратеници во салата.

Ги молам службите да достават точен број на присутни пратеници во салата. Имам впечаток дека сите не го притиснале копчето.

Констатирам дека на седницата присуствуваат мнозинството пратеници на Собранието и дека Собранието може полноважно да одлучува.

На седницата се поканети Претседателот на Република Македонија, претседателот и членовите на Владата на Република Македонија.

Оваа седница ја свикав по барање на Владата на Република Македонија заради разгледување на Предлогот на одлуката за испраќање на припадник на Армијата на Република Македонија за учество во мировна операција на Европската унија во Босна и Херцеговина ЕУФОР, Алтеа и Предлогот на одлуката за испраќање на единици на Армијата на Република Македонија за учество на мировна операција во Авганистан.

Предлагам предлогот на дневниот ред за оваа седница да не се дополнува со други точки.

Предлогот го ставам на гласање.

Ве повикувам да гласаме.

Гласале 65 пратеника, сите 65 гласале за.

Констатирам дека прелдогот е усвоен.

За денешната седница го предлагам селдниот дневен ред.

1.Предлог на одлука за изпраќање на припадник на Армијата на Република Македонија за учество во мировна операција на Европската унија во Босна и Херцеговина ЕУФОР, Алтеа.

2.Предлог на одлука за испраќањер на единици на Армијата на Република Македонија за учество во мировна операција во Авганистан.

Предложениот денвен ред го ставамна гласање.

Ве повикувам да гласаме.

Гласале 70 пратеника, сите 70 гласале за.

Констатирам дека е усвоен прдложениот дневен ред.

Минуваме на точката 1 - Предлог на одлука за изпраќање на припадник на Армијата на Република Македонија за учество во мировна операција на Европската унија во Босна и Херцеговина ЕУФОР, Алтеа.

Предлогот на одлуката ви е доставен.

Отворам претрес по текстот на Предлогот на одлуката.

Молам, кој бара збор? 

Има збор господинот Есад Рахиќ, повелете.

Есад Рахиќ: Почитуван претседателе, почитуван заменик министер, почитувани колеги.

Пред да земам збор би сакал да го искористам присуството на заменик министерот да не информира дали  ова е ротација или испраќање на нови сили и во Мисијата Алтеа и во Мисијата ИСАД во Авганистан. Ова ми се наметна чисто како дилема, за да видам како понатаму ќе дискутирам. Ако можам да добијам одговор, дали ова е ротација, или се нови сили. Благодарам.

Љубиша Георгиевски: Благодарам и јас.

За збор се јави заменикот министер за одбрана, повелете.

Илјаз Халими: Благодарам претседателе, почитувани пратеници, по прашањето на пратеникот Есад Рахиќ сакам само да дообјаснам дека за Мисијата во Босна и Херцеговина ЕУФОР се предвидува да се испрати еден офицер, правен советник во командата на ЕУФОР, Алтеа во Сараево. За испраќање на еден таков офицер беше побарано од страна на командантот на ЕУФОР од Сараево. 

Значи, со ова само ние го дополнуваме тоа место што е испразнето. 

А што се однесува за испраќање на единица во Авганистан, се работи за 127 припадника на Армијата на Република Македонија и се работи за ротација на контингентот кој веќе постои таму. На секои 6 месеци вршиме ротација на нашиот контигент кој е поставен таму. Ова е објаснувањето. 

Љубиша Георгиевски: Благодарам.

Господине Есад Рахуш, повелете.

Есад Рахиќ: Почитуван претседателе, почитуван заменик министер, почитувани колеги пратеници. Ќе си дозволам во интерес на времето иако е по првата точка, верувам дека и по втората точка ќе биде мојата дискусија, за да не одземам многу време, ќе го кажам мојот став. 

Јас го прочитав образложението и согласно нашите напори како држава, како оваа Влада претходна и некои идни, апсолутно го подржувам учеството на нашите единици во мисиите надвор од Република Македонија и тоа е можеби еден од нашите најголеми придонеси и контрибуции, кои што Република Македонија го дава во својот пат кон полноправно членство на НАТО.

Меѓутоа морам да изразам едно незадоволство. 

Прво, затоа што никаде во образложението, почитуван господин заменик министер, сметам дека тоа треба да им го кажете на колегите кои го изработуваат тоа, не пишува дека е ротација. Затоа што има разлика дали ги ротираме, бидејки тука пишува дека има одлука според тој и тој член и ние сме должни како дел од обврските да одговориме на тоа. Меѓутоа, до колку  се праќаат нови, сметам дека тогаш има друга процедура. Тогаш треба да се оди на Комисија за безбедност и одбрана, затоа што секое праќање нови се придизвикуваат нови условно речено правни последици во делот на договорањето. 

Воедно, сакам да кажам дека јас како пратеник од СДСМ, а верувам дека и моите колеги и од СДСМ и од останатите ќе го подржат овој предлог, со тоа што сметам и инсистирам дека конечно ќе добиеме извештај . Имате обврска како Министерство за одбрана да поднесете извештај по завршување на одредена мисија, дали е 6 месеци, или подолго време, до ова Собрание за да ги разгледаме аспектите и да ја пофалиме вашата работа, или да ви помогнеме таму каде што сметате дека овој Парламент, или оваа држава може да ви помогне. 

Затоа, во интерес на вистината и во интерес на подобро работење и на Министерството за одбрана, а верувам и на овој Парламент и заради јавноста за кои што сме должни и пред граѓаните на Република Македонија, инсистирам, покрај гласањето за праќањето во овие две мисии, наредниот пат со документите, каде што се бара итно испраќање, да имаме и извештај од тоа што е сработено тие 6 месеци претходно. Благодарам.

Љубиша Георгиевски: Благодарам и јас.

Има збор заменик министерот за одбрана, повелете.

Илјаз Халими: Само сакам да објаснам дека во ред се забелешките. Има некои технички пропуст, затоа што би требало да стои дека се работи за ротација. А исто така, не е проблем да се достави извештај за шесмесечната работа на постоечкиот контигент пред да биде сменет. Благодарам.

Љубиша Георгиевски: Благодарам господине заменик. Ако нема друг пријавен за збор, дозволете ми драги колеги една минута јас да земам збор.

Господине заменик, вие добро знаете дека со преместувањето на Центарот на Алтеа од Мостар, од мостарскиот аеродром на Бутмир во Сараево, настанаа извесни проблеми и тешкотии.

Кога бев јас во официјална посета на Босна и Херцеговина, ги посетив нашите момци таму и тие тогаш изразија едно барање и во Парламентот тоа да се спомне, јас инаку по други канали го спомнав, по редовни канали, да се спомне нивното барање да им се набават уште два контејњера за работа и три компјутера, за да можат да ја завршат работата добро. Еве јас сега го исполнувам тоа ветување. Ве потсетувам уште еднаш.

Инаку, треба да кажам дека бевме сите бескрајно задоволни од организацијата, начинот на делување на нашите момци таму, се гордееме со нив, се направиле перфектно, Ви благодарам.

Бидејки нема повеќе пријавени за збор, го заклучувам претресот по текстот.

Предлогот на одлуката го ставамна гласање.

Ве повикувам да гласаме.

Гласале 74 пратеника, сите 74 гласале за.

Констатирам дека Собранието ја донесе Одлуката за испраќање на припадник на Армијата на Република Македонија за учество во мировна операција на Европската унија во Босна и Херцеговина, ЕУФОР, Алтеа. 

Минуваме на точката 2 - Предлог на одлука за испраќањер на единици на Армијата на Република Македонија за учество во мировна операција во Авганистан.

Предлогот на одлуката ви е доставен.

Отворам претрес по текстот на Предлогот на одлуката.

Молам, кој бара збор? (Никој)

Бидејки никој не бара збор, го заклучувам претресот по текстот.

Предлогот на одлуката го ставам на гласање.

Ве повикувам да гласаме.

Гласале 75 пратеника, сите 75 гласале за.

Констатирам дека Собранието ја донесе одлуката за испраќањер на единици на Армијата на Република Македонија за учество во мировна операција во Авганистан.

Бидејки дневниот ред е исцрпен, ја заклучувам 50-та седница на Собранието на Република Македонија.

Давам пауза од 10 минути за пререгистрација.

(Пауза од 12,40 часот)

